
Poznat identitet ubijenog mladića u Velikoj
Kladuši

Foto: N.N. | Poznat identitet ubijenog mladića u Velikoj Kladuši

Zlatan Čekić
08.01.2021 13:51

VELIKA KLADUŠA - U pucnjavi koja se dogodila sinoć oko 22 sata u Velikoj Kladuši ubijen je 28-
godišnji muškarac, potvrdio je portparol MUP-a USK Ale Šiljdedić, a nezvanično saznajemo kako se
radi o 28-godišnjem Hasanu Grahoviću.

Pucnjava se dogodila u restoranu koji se nalazi u
Ulici Ibrahima Mržljakovića, a u 28-godišnjeg
mladića, iz pištolja je pucao 35-godišnji A.H., te mu
tom prilikom u predjelu grudnog koša nanio teške
povrede od kojih je ovaj preminuo na licu mjesta.

„Izlaskom na lice mjesta potvrđeni su navodi iz
prijace. Pronađen je 35-godišnjak iz Velike Kladuše
koji se sumnjiči za izvršenje ovoga djela, kao i 28-
godišnji muškarac koji je imao ranu u predjelu
grudi, nanesenu vatrenim oružjem. Policija je
privela lice koje je pucalo, a pronađeno je i oružje
kojim je učinjeno ubistvo“, kazao je Šiljdedić.

Muškarac koji je izvršio ubistvo biće saslušan u
policiji, a potom će biti predat na dalje postupanje Tužilaštvu USK. 

Prema pričama očevidaca, ubistvu je prethodila svađa, a motivi još nisu poznati. Grahović je bio član
lokalnog motociklističkog kluba, a ovo ubistvo je potreslo Veliku Kladušu.

VELIKA KLADUŠA  UBISTVO

